
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2453 27-10-2026-ല്‍ മറുപടിയ്ക്ക്

എക്സൈസ് ക്രൈംബ്രാഞ്ച് ശക്തിപ്പെടുത്തൽ

ചോദ്യം ഉന്നയിച്ച അംഗങ്ങൾ

ശ്രീ. വി. പി. സജീന്ദ്രൻ

ശ്രീ. സുമേഷ് അച്ചുതൻ

മറുപടി നൽകിയ മന്ത്രി

ശ്രീ. എം. ലിജു

(സഹകരണ-എക്സൈസ് വകുപ്പ് മന്ത്രി)

(എ)  സംസ്ഥാനത്ത് ലഹരിമരുന്ന് കടത്ത്, വ്യാജമദ്യം, അബ്കാരി കുറ്റകൃത്യങ്ങൾ, അന്തർസംസ്ഥാന

ലഹരിക്കടത്ത് എന്നിവ ഫലപ്രദമായി തടയുന്നതിനും ഇത്തരം കേസുകളുടെ അന്വേഷണം

കാര്യക്ഷമമാക്കുന്നതിനും എക്സൈസ് വകുപ്പിലെ ക്രൈംബ്രാഞ്ച് സംവിധാനം ശക്തിപ്പെടുത്തുന്നതിന്

സ്വീകരിച്ചുവരുന്ന നടപടികൾ എന്തെല്ലാമാണ്; വിശദമാക്കാമോ; എക്സൈസ് വകുപ്പിലെ

ക്രൈംബ്രാഞ്ചിന്റെ നിലവിലെ പ്രവർത്തനരീതിയും അന്വേഷണ ചുമതലകളും വിശദമാക്കാമോ;

മറുപടി: സംസ്ഥാനത്ത് പ്രധാനപ്പെട്ട അബ്‌കാരി, എൻ.ഡി.പി.എസ്. കേസുകളുടെ അന്വേഷണം

കാര്യക്ഷമമായി നടത്തുന്നതിന് ജോയിന്റ് എക്സൈസ് കമ്മീഷണറുടെ മേൽനോട്ടത്തിൽ,

സംസ്ഥാനമൊട്ടാകെ അധികാരപരിധിയുള്ള എക്സൈസ് ക്രൈംബ്രാഞ്ച് രൂപീകരിച്ചിട്ടുണ്ട്.

                        സംസ്ഥാന സർക്കാർ, എക്സൈസ് കമ്മീഷണർ, അധികാരപ്പെട്ട കോടതികൾ

എന്നിവടങ്ങളിൽ നിന്നും ഏൽപ്പിക്കുന്ന പ്രധാനപ്പെട്ട അബ്കാരി, എൻ.ഡി.പി.എസ്. കേസുകളുടെ

അന്വേഷണം, കോടതിയിൽ സമയബന്ധിതമായി കുറ്റപത്രം സമർപ്പിക്കൽ, കേസുകളുടെ

തുടർനടപടികൾ സ്വീകരിക്കൽ എന്നിവയാണ് ക്രൈംബ്രാഞ്ചിന്റെ പ്രധാന ചുമതലകൾ.

                        കേസുകളുടെ അന്വേഷണവും തുടർഅന്വേഷണവും ക്രൈംബ്രാഞ്ചിനെ ഏൽപ്പിക്കാൻ

എക്സൈസ് കമ്മീഷണർക്ക് അധികാരമുണ്ട്. ക്രൈംബ്രാഞ്ചിന്റെ ദൈനംദിന പ്രവർത്തനങ്ങൾ

ജോയിന്റ് എക്സൈസ് കമ്മീഷണർ ഏകോപിപ്പിക്കുകയും മേൽനോട്ടം വഹിക്കുകയും ചെയ്യുന്നു.

                        കേസന്വേഷണവുമായി ബന്ധപ്പെട്ട് ക്രൈംബ്രാഞ്ചിലെ എക്സൈസ് ഇൻസ്പെക്ടർ റാങ്കിൽ

കുറയാത്ത ഉദ്യോഗസ്ഥർക്ക് പൊലീസ് സ്റ്റേഷൻ ചുമതലയുള്ള ഉദ്യോഗസ്ഥന്റെ അധികാരം നൽകിയും,

എറണാകുളത്തെ ക്രൈംബ്രാഞ്ച് ഓഫീസ് സംസ്ഥാനമൊട്ടാകെ അധികാരപരിധിയുള്ള പൊലീസ്

സ്റ്റേഷനായി വിജ്ഞാപനം ചെയ്തും, എൻ.ഡി.പി.എസ്. ആക്ട് പ്രകാരം കോടതികളിൽ പരാതി

സമർപ്പിക്കുന്നതിനുള്ള അധികാരം നൽകുന്നതിന് ബന്ധപ്പെട്ട അധികാരപരിധി നിർണ്ണയിച്ചും

സർക്കാർ ഉത്തരവുകൾ പുറപ്പെടുവിച്ചിട്ടുണ്ട്.

                        കൂടാതെ, ക്രൈംബ്രാഞ്ച് ശക്തിപ്പെടുത്തുന്നതിനായി 2026-ൽ 16 അധിക തസ്തികകൾ

സൃഷ്ടിച്ചിട്ടുണ്ട്. നിലവിൽ ഓരോ മേഖലയിലും ഒരു അസിസ്റ്റന്റ് എക്സൈസ് കമ്മീഷണർ, ഒരു

എക്സൈസ് സർക്കിൾ ഇൻസ്പെക്ടർ, ഒരു പ്രിവന്റീവ് ഓഫീസർ, രണ്ട് സിവിൽ എക്സൈസ്

ഓഫീസർമാർ, രണ്ട് വനിതാ സിവിൽ എക്സൈസ് ഓഫീസർമാർ, രണ്ട് സിവിൽ എക്സൈസ്

ഡ്രൈവർമാർ എന്നീ തസ്തികകളാണുള്ളത്.



(ബി)  ലഹരിമരുന്ന് കടത്ത്, സംഘടിത ലഹരിക്കുറ്റകൃത്യങ്ങൾ, ആവർത്തിച്ചുള്ള അബ്കാരി

കുറ്റകൃത്യങ്ങൾ എന്നിവ കണ്ടെത്തുന്നതിനും അന്വേഷിക്കുന്നതിനും പ്രത്യേക സംവിധാനം

നിലവിലുണ്ടോ; സൈബർ സാങ്കേതികവിദ്യയും ആധുനിക അന്വേഷണ രീതികളും ഉപയോഗിച്ച്

ക്രൈംബ്രാഞ്ചിന്റെ പ്രവർത്തനം നവീകരിക്കുന്നതിന് നടപടികൾ സ്വീകരിച്ചിട്ടുണ്ടോ;

മറുപടി: ഉണ്ട്. പ്രധാനപ്പെട്ട അബ്‌കാരി, എൻ.ഡി.പി.എസ്. കേസുകളുടെ അന്വേഷണത്തിനായി

സംസ്ഥാനമൊട്ടാകെ അധികാരപരിധിയുള്ള പ്രത്യേക സംവിധാനമായി എക്സൈസ് ക്രൈംബ്രാഞ്ച്

പ്രവർത്തിച്ചുവരുന്നു. സൈബർ സാങ്കേതികവിദ്യയും ആധുനിക അന്വേഷണരീതികളും ഉപയോഗിച്ച്

അന്വേഷണങ്ങൾ കാര്യക്ഷമമാക്കുന്നതിനുള്ള നടപടികളും സ്വീകരിച്ചുവരുന്നു.

       പ്രതികളുടെ മുൻകാല കേസുവിവരങ്ങൾ എസ്.സി.ആർ.ബി., ഡി.സി.ആർ.ബി., ഇ.സി.ആർ.ബി.,

ബന്ധപ്പെട്ട പൊലീസ് സ്റ്റേഷനുകൾ എന്നിവിടങ്ങളിൽനിന്ന് ശേഖരിച്ച് തുടർനടപടികൾ സ്വീകരിച്ച്

വരുന്നു. കോൾ ഡീറ്റെയിൽ റെക്കോർഡുകൾ (സി.ഡി.ആർ.), ബാങ്ക് ഇടപാടുകൾ, സി.സി.ടി.വി.

ദൃശ്യങ്ങൾ എന്നിവ പരിശോധിച്ചും പ്രതികളുമായി ഇടപാടുകൾ നടത്തിയവരുടെ വിവരങ്ങൾ

വിശകലനം ചെയ്തും അന്വേഷണങ്ങൾ നടത്തി വരുന്നുണ്ട്. ഓൺലൈൻ സാമ്പത്തിക ഇടപാടുകൾ,

ഡിജിറ്റൽ സേവനങ്ങൾ, ക്രിപ്റ്റോകറൻസി ആപ്പുകൾ എന്നിവയിലൂടെ ലഭ്യമാകുന്ന വിവരങ്ങളും

അന്വേഷണത്തിന് ഉപയോഗിക്കുന്നുണ്ട്.

    കൂടാതെ, വകുപ്പിലെ സാങ്കേതിക അന്വേഷണസംവിധാനങ്ങൾ ശക്തിപ്പെടുത്തുന്നതിനായി 2026-27

സാമ്പത്തിക വർഷത്തിൽ ഐ.ടി. സെല്ലിന്റെ ശാക്തീകരണത്തിന് 47.66 ലക്ഷം രൂപയും സൈബർ

സെല്ലിന്റെ നവീകരണത്തിന് 10.50 ലക്ഷം രൂപയും ഉൾപ്പെടുന്ന പദ്ധതികൾക്ക് ഭരണാനുമതി

നൽകിയിട്ടുണ്ട്. ഇവയുടെ നിർവഹണത്തിനുള്ള തുടർനടപടികൾ സ്വീകരിച്ചുവരുന്നു.

(സി)  വിവിധ ജില്ലകളിലെ എക്സൈസ് ഓഫീസുകളും മറ്റ് അന്വേഷണ ഏജൻസികളും തമ്മിലുള്ള

ഏകോപനം മെച്ചപ്പെടുത്തുന്നതിന് എന്തെല്ലാം നടപടികളാണ് സ്വീകരിച്ചുവരുന്നത്;

ക്രൈംബ്രാഞ്ചിന്റെ പ്രവർത്തനം കൂടുതൽ കാര്യക്ഷമമാക്കുന്നതിനായി ഉദ്യോഗസ്ഥർക്ക് പ്രത്യേക

പരിശീലനം നൽകുന്നതിനും ആവശ്യമായ സാങ്കേതിക സൗകര്യങ്ങൾ ഉറപ്പാക്കുന്നതിനും

സ്വീകരിച്ചിട്ടുള്ള നടപടികൾ വിശദമാക്കാമോ?

മറുപടി: വിവിധ ജില്ലകളിലെ എക്സൈസ് ഓഫീസുകളും മറ്റ് അന്വേഷണ ഏജൻസികളും തമ്മിൽ

കേസുവിവരങ്ങളും രഹസ്യവിവരങ്ങളും കൈമാറിയും സംയുക്ത പരിശോധനകൾ നടത്തിയും

ഏകോപനം ഉറപ്പാക്കിവരുന്നു. സംസ്ഥാന പൊലീസ്, കേന്ദ്ര നാർക്കോട്ടിക്സ് കൺട്രോൾ ബ്യൂറോ,

റെയിൽവേ പൊലീസ്, വനം വകുപ്പ് തുടങ്ങിയ ഏജൻസികളുമായി സഹകരിച്ച് പ്രവർത്തിക്കുന്നു.

ജില്ലാതല നാർക്കോ കോ-ഓർഡിനേഷൻ സെന്റർ (NCORD) യോഗങ്ങളിലൂടെ വിവിധ വകുപ്പുകളുടെ

പ്രവർത്തനങ്ങൾ ഏകോപിപ്പിക്കുകയും വിലയിരുത്തുകയും ചെയ്യുന്നു.

      വിദേശത്തുള്ള പ്രതികളെ കണ്ടെത്തുന്നതിനും ഇന്ത്യയിലെത്തിക്കുന്നതിനും പൊലീസ് വകുപ്പിലെ

ഇന്റർപോൾ ലെയ്‌സൺ വിഭാഗം ഉൾപ്പെടെയുള്ള സംവിധാനങ്ങളുടെ സഹകരണവും

പ്രയോജനപ്പെടുത്തുന്നു.

ക്രൈംബ്രാഞ്ച് ഉദ്യോഗസ്ഥരുടെ അന്വേഷണശേഷി വർധിപ്പിക്കുന്നതിനായി താഴെപ്പറയുന്ന

പരിശീലനങ്ങൾ നൽകിയിട്ടുണ്ട്:

2020-21: സൈബർ ഫോറൻസിക്, സി.ഡി.ആർ. എന്നീ വിഷയങ്ങളിൽ എക്സൈസ് ആസ്ഥാനത്ത്

അഞ്ച് ദിവസത്തെ പരിശീലനം.

2021-22: സംസ്ഥാന എക്സൈസ് അക്കാദമി ആൻഡ് റിസർച്ച് സെന്ററിൽ (SEARC) മൂന്ന്

ദിവസത്തെ ബേസിക് സി.ഡി.ആർ. അനലൈസിങ് പരിശീലനം.

2022-23: ഭോപ്പാലിലെ സെൻട്രൽ അക്കാദമി ഫോർ പൊലീസ് ഓഫീസേഴ്സിൽ അസിസ്റ്റന്റ്

എക്സൈസ് കമ്മീഷണർക്ക് മൊബൈൽ ഫോറൻസിക്സ്, എത്തിക്കൽ ഹാക്കിങ് എന്നീ

വിഷയങ്ങളിൽ പരിശീലനം; ക്രൈംബ്രാഞ്ച് ഉദ്യോഗസ്ഥർക്ക് SEARC-ൽ മൂന്ന് ദിവസത്തെ

അന്വേഷണ പരിശീലനം.

2023-24: സി-ഡാക്കിൽ സി.ഡി.ആർ. അനാലിസിസ്, ഫോറൻസിക് ഇൻവെസ്റ്റിഗേഷൻ എന്നീ

വിഷയങ്ങളിൽ അഞ്ച് ദിവസത്തെ പരിശീലനം.

2026-27: എൻ.ഡി.പി.എസ്. കേസുകൾ കണ്ടെത്തുന്നതും അന്വേഷിക്കുന്നതും സംബന്ധിച്ച്

നാർക്കോട്ടിക്സ് കൺട്രോൾ ബ്യൂറോയും ജുഡീഷ്യൽ അക്കാദമിയും ചേർന്ന് സംഘടിപ്പിച്ച

ശില്പശാലയിൽ ക്രൈംബ്രാഞ്ച് ഉദ്യോഗസ്ഥർ പങ്കെടുത്തു.

ആവശ്യമായ സാങ്കേതിക സൗകര്യങ്ങൾ മെച്ചപ്പെടുത്തുന്നതിന്റെ ഭാഗമായി ഐ.ടി. സെൽ, സൈബർ

സെൽ എന്നിവയുടെ നവീകരണത്തിനു പുറമേ, സി.സി.ടി.വി. നിരീക്ഷണസംവിധാനങ്ങൾ

സ്ഥാപിക്കുന്നതിനും വാർഷിക പരിപാലനത്തിനുമായി 60 ലക്ഷം രൂപയും അനുവദിച്ചിട്ടുണ്ട്. പ്രസ്തുത

പദ്ധതികളുടെ നിർവഹണത്തിനുള്ള തുടർനടപടികൾ സ്വീകരിച്ചുവരുന്നു.

സെക്ഷൻ ഓഫീസർ

